Ignacio Cervifo: Compromiso coa Semana Santa de Cangas e co cruceiro do Hio (1)

Anxo Coia Otero

Conservar a memoria e a historia dun pobo é algo primordial. Ser cofiecedor tanto do patrimonio
material coma do inmaterial (tradicidns, costumes, cantares, refrans etc.) é algo positivo no presente e tamén
o serd no futuro. Iso si, asentando pedra sobre pedra e sempre cunha cimentacion firme e consistente, é dicir,
acreditando na medida do posible a documentacién que se achega en calquera tipo de divulgacion, ben sexa
oral ou escrita.

A Semana Santa de Cangas do Morrazo esta declarada como Festa de Interese Turistico Galego dende
0 2002 [Cf. fotos 1 e 2], sendo esta celebracion centenaria, na actualidade é un importante complemento
para a hostaleria da vila. Pero, Cangas, como concello, é dicir, contando coas cinco parroquias que o
compofien, non debe esquecer a persoa mais importante no vinculo que o mantivo traballando en numerosas
obras, parte delas son as imaxes que cada ano os fregueses sacan en distintas procesions do rueiro cangués.
Esa persoa foi Ignacio Cerviiio Quinteiro, quen para o autor deste artigo foi o mellor escultor galego do s. XIX,
sendo a sUia obra mais destacada, o fermoso cruceiro do Hio [Cf. foto 3 a 5]. Dende 1964, Eugenio Eiroa Hermo
no artigo “El crucero de Hio; verdadera maravilla” acreditaba que Ignacio Cervifio era o verdadeiro escultor
deste cruceiro. Algo que, dun xeito equivoco, se lle vifia asignando anos antes a José Cervifio Garcia
(Augasantas, Cerdedo-Cotobade 23-05-1843/04-01-1922). A teoria de E. Eiroa foise apontoando con diversas
publicacidons como: “Mas sobre el verdadero autor del crucero de Hio” do propio Eiroa, que foi publicado no
libro do 2001 das festas do Stmo. Cristo da Luz do Hio; “A labra precursora de Ignacio Cervifio” de Calros Solla
ou “Cervifio contra Cervifio”, do investigador Estanislao Fernandez de la Cigofia, entre outros.

Este ano cumprironse 190 anos do nacemento deste egrexio escultor, pois chegou ao mundo o 14 de
xufo de 1834, sendo bautizado dous dias despois na igrexa parroquial de Santa Maria de Augasantas
(Cotobade). Naceu na casa do Casal, en Peroselo, lugar desta mencionada parroquia [Cf. Foto 6]. Seu pai foi
un cofiecido mestre de canteria chamado Antonio Cerviio Couceiro. Sua nai, Maria Quinteiro Touriio,
atendia os labores da casa e os do campo. No interior desta vivenda atépanse duas pequenas figuras labradas
na pedra. Pertencen as efixies de Santa Maria e Santiago, segundo unha inscricidn na pedra das imaxes
indicadas [Cf. Foto 7], e mesmamente parecen estar esculpidas por un rapaz aprendiz de escultura. A
propietaria actual da vivenda, Dolores Fraguas, asegura que, fai tempo, as cornixas da casa estaban adobiadas
coas esculturas graniticas exentas de Santiago a lombos dun cabalo [Cf. Foto 8], e cun reloxo de sol no que
cree lembrar representadas duas figuras humanas de menos de medio corpo que se collen das mans, estando
unha delas enriba da outra.

O investigador Arturo Sanchez Cidrds documentou no seu dia a Antonio Cerviiio facendo unhas obras
na igrexa parroquial de San Martifio de Bueu no ano 1850. Tamén é cofiecida a conclusién da béveda en 1851
da igrexa parroquial de Augasantas a cargo de Antonio.

De Cotobade a Hio.

O crego e reitor do Hio, Juan Manuel Miguez Alonso?, natural de San Miguel de Pexegueiro (Tui),
decidiu contratar para construir a béveda da nave central da igrexa parroquial do Hio, ao mestre canteiro
Antonio Cervifio Couceiro. Esta obra esta totalmente documentada ante o notario don José Benito Aris, nun
protocolo notarial datado no 19 de outubro de 1852 que se atopa no Arquivo Histdrico Provincial de
Pontevedra. O texto di: “/En la Feligresia de San Andrés del hio d diez y nuebe dias del mes de octubre afio de
mil ocho cientos cincuenta y dos: ante mi Esn®. (escribano) y testigos personalmente constituidos el Sr. Cura
Parroco Dn. Juan Manuel miguez de la misma y José Benito ferradds mayordomo Fabriquero de ella, de la una
parte; y de la otra Dn. Antonio Cervifio Maestro de Canteria de la vecindad de Sta. M9. de Aguas Santas del
Partido Judicial de Puente Caldelas y dijeron: Que en diez y nuebe de Julio pasado del corriente afio, se remato
en publicas posturas de entre varios licitadores en el Dn. Antonio Cerbifio la obra en la Yglesia Parroquial de
esta Parroquia en la cantidad de cinco mil seis cientos y sesenta rrs. Ven. (reales vellén) Bajo las condiciones
siguientes: Primera- Baldosar toda la Yglesia con las Capillas que dicen a sus estremos. Segunda- El Baldoso
ser todo unido a cincel y escodado la parte superior, haciendo un franje desde la Cepa o Machdn de los Arcos
de uno a otro, haciendo este una desigualdad de las mas hileras. Tercera- La parte ge dice desde el Arco de

las Capillas ariba, serd baldosado en forma de tridngulo, y solo los estremos seqgun dicen las Paredes del
Cuerpo de la Yglesia, ge este serd a hilada..../”.

Nesta obra contaria o seu fillo Ignacio con 18 anos, unha idade doada para traballar co seu pai e asi
coller experiencia laboral pois daquela xa comezaban no oficio sendo cativos. Sabendo por verbas de
canteiros expertos que a bdveda e outras obras adxacentes que se expresan no contrato non deberon durar
menos de dous anos e cofiecendo que os mozos daquela época tifian a obriga de cumprir co servizo militar
entrados nos 20 anos, trasladdmonos pois ao 1854, cando Ignacio Cervifio entra na vintena [Cf. Foto 9].

Mais, facer o servizo militar non era do agrado de moitos mozos, asi que cada un se apafiaba como
podia para tentar evadir tal cumprimento. Temos cofiecemento de casos onde os chamados a filas emigran
para traballar noutros paises e eludir a obriga militar. Antonio Cervifio acode no nome do seu fillo Ignacio
diante das autoridades de Cotobade para alegar que dos seis fillos do matrimonio, Ignacio é o Unico varén e
por conseguinte o que achega economia a familia para sair adiante, polo que solicita que se aprobe a
exclusion de Ignacio para entrar en filas. No expediente da declaracion de Antonio Cervifio podemos ler o
seguinte: “Ygnacio cervifio de Ant° (Antonio) y M9 (Maria) Quinteiro de Aguastas (Aguasantas) ausente en
Cangas segun dixo su padre; y pide se le excluya como hijo unico de Padre enfermo a quien asiste; lo que estd
pronto a justificar ademds de lo q. resulta del reconocimiento que pide se le haga...”. A documentacion dinos
que Antonio foi recofiecido polos facultativos que lle diagnostican o seguinte: “ ... que el Antonio es Maestro
de Canteros, y se dedica a la continua a su oficio y en las epocas regulares al cultivo de sus bienes, a pesar de
ser quebrado. Habiendo sido reconocido el Antonio por los Fisicos declaran, que padece una hernia completa
o escrotal antigua e irreducible, por lo que se le considera inutil para poder ejercer los trabajos pesados y vida
laboriosa. En vista de su declaraon (declaracion) facultativa y mas ge resulta de la justificon (justificacion) el
Aymto (ayuntamiento) de conformidad con el sindico declara excluso al Ygnacio...” (Arquivo Municipal de
Cotobade, Quintas e Milicias, Leg.539-3.12).

O feito de que Ignacio estea ausente en Cangas relaciondmolo coa obra que seu pai realiza no Hio.
Polo que por léxica e coherencia atribuimos o reloxo de sol da igrexa parroquial de Santo André ¢ man de
Ignacio Cerviiio [Cf. Foto 10 e 11] . Segundo informacion oral recollida en Augasantas, un reloxo semellante,
hoxe desaparecido, adobiaba a cornixa da sua casa natal [Cf. Foto 12]. O cuadrante solar do Hio volveu
recentemente a situarse no lugar onde permaneceu durante un século, no lateral dereito da igrexa, ¢ caida
do campanario, para asi recibir de cheo o sol do mediodia. Sequndo a fotografia que expdn R. Otero Pedrayo
na sua Historia de Galiza, 1979, tomo |, pax.727, esta figura estaba situada sobre plataforma cunha cartela
na que se indicaba o ano de 18542, pouco despois de que o pai de Ignacio asinara o contrato das bévedas da
igrexa do Hio en 1852.

O que fora pdrroco de Hio durante os anos 1844 ata 1884 mandou construir un pantedn no adro da
igrexa para ser utilizada como sepultura ao seu corpo e os da sua familia. Deste cenotafio tan so se conservan
esas duas magnificas figuras do mestre Cervifio que estdn colocadas actualmente nas inmediacions da casa
reitoral do Hio. O resto das pedras do mausoleo foron aproveitadas nas obras de cimentacion do muro sur
que circunda o adro parroquial®. As imaxes da Fe e a Crucifixién que pertenceron ao panteén do crego Juan
Manuel Miguez Alonso® contémplanse hoxe féra da sta posicion orixinal [Cf. Foto 13].

A labra do Calvario ou Crucifixion é un conxunto escultdrico con tres figuras de vulto redondo, ainda
que as tres emerxen do mesmo bloque de pedra: o Crucificado, a Virxe Maria e San Xodn®. Escribiu Alfonso
Fernandez Sotelo en “Mas presencia de Ignacio Cervifio” (2012) que “este grupo constituye la expresion de
un ejercicio de paciencia casi sobre humana, que nos conduce al autor del Cruceiro, donde este ejercicio es
casi imposible de calcular y valorar” [Cf. Foto 14].

A Fe é unha figura sedente®, que pode considerarse ben executada, pero sen maior interese artistico,
na opinién do mesmo autor [Foto 15]. Alfonso Fernandez Sotelo sospeitaba que estas duas esculturas
puideron pertencer ao mausoleo que D. Juan Manuel Miguez mandou levantar para el e a sua familia. E
anterior a 1875, porque neste ano se utilizou por primeira vez para acoller os restos mortais do seu cufiado
Manuel Miguez y Pazos. Despois dun coidadoso rastrexo por revistas e xornais en busca de documentacion
grafica referente a esta parroquia, atopamonos coa situacién orixinal deste mausoleo e do esmoleiro,
ratificando asi aquelas acertadas sospeitas. Do mesmo xeito, tamén pensamos que, despois dunha analise

arquitectdnica de varios pantedns que se lle atriblen ao mestre Cerviiio, o citado mausoleo que hoxe estd
desaparecido tamén é da sua autoria.

De Cerdedo a capital de Espafia.

O mestre Cervifo pasou a traballar a Cerdedo onde se lle cofiecen duas obras: o pantedn de Isidro
Peleteiro Pérez’, no cemiterio da parroquia de San Xoan Bautista, ben constatado por Calros Solla [Cf. Fotos
16-17], e a recomposicion do cruceiro do Pego® [Cf. Fotos 18], preto da ermida da Nosa Sefiora ou da
Purificacidn, situado na paraxe das Ermidas ou ponte do Pego, parroquia de San Pedro de Parada, divulgado
polas publicacidns de Antonio Rodriguez Fraiz e Estanislao Fernandez de la Cigoiia.

No libro “Canteiros e artistas de Terra de Montes”, da autoria de Rodriguez Frdiz, aparecen dous
documentos que demostran que Ignacio Cerviiio cobra dous recibos pola feitura do cruceiro do Pego. O 31
de marzo de 1859 Ignacio recibe 400 reais de Alonso Reigosa, crego de San Pedro de Parada e o anexo de
Santa Marifia de Castrelo. Despois, 0 5 de maio do ano seguinte, o crego entrégalle 220 reais “procedidos de
la echura del crucifijo y demds recomposiciones del mismo crucero del Pego”. Pero debemos ter en conta un
terceiro documento que describe o seguinte: “En el afio de mil ochocientos cincuenta y nuebe se saco a
postura publica el crucero de la hermita de nuestra sefiora del Pego .... por haberse despedazado el que habia
por una gran tormenta de aire, el que ha sido rematado vajo las condiciones que se pusieron de manifiesto a
Ygnacio Cervifio como mds ventajoso postor, en la cantidad de cuatrocientos rs con mas sesenta rs. Al que lo
pinté...” (Libro N2 2, Santuario del Pego,Fol. 86, San pedro de Parada, Administracién Parroquial, A.H.D.S.). E
dicir, que cando contrata este traballo xa existia un cruceiro anterior, polo que ao noso pensar este cruceiro
non é na sua totalidade de Ignacio Cervifo. No artigo “A primeira pedra do cruceiro do Hio puxose en
Cerdedo” de Calros Solla, explicase claramente que Ignacio Cervifio debeu gardar na sua testa as catro imaxes
gue compofiien o basamento do Cruceiro do Pego. Algo que trasladou, 4 unha escala superior, as fornelas que
arrancan no varal da empresa do Hio.

Para Calros Solla mantén no seu artigo “A labra precursora de Ignacio Cerviio” que en Cerdedo existia
un cruceiro erguido na praza da igrexa ou nos seus arredores do que nada se sabe del na actualidade. Tendo
en conta toda a documentacién dispoiiible na actualidade, en “Esmoleiros y petos de anima en Cerdedo”,
postula que Ignacio Cervifio é o autor, cando menos, da cruz do cruceiro de animas Santo Antén [Cf. Foto
19], situado diante da capela do mesmo santo.

Ignacio casou na parroquial de San Xodn de Cerdedo coa veciiia Ramona Beiro Mosquera o 3 de
agosto de 1859, sendo filla de José Beiro Barros e de Susana Mosquera Carballas. O 3 de novembro de 1860,
a sua filla Vicenta Fernanda seria bautizada na parroquial de Cerdedo, pero non temos mais novas da rapaza.

Deseguido, marcha coa familia para Madrid baixo a proteccidn da familia Bugallal e, especialmente,
do coetdneo xurisconsulto e politico de Ponteareas Saturnino Alvarez Bugallal®. Matriculouse no curso
1860/1861 na Escola de Bellas Artes de San Fernando. Este dato, refirome ao feito de ser matriculado,
puidemos corroboralo no Arquivo, trasladado @ Complutense, onde aparece tan s6 matriculado no curso de
1860-61. Inscribiuse en Xeometria, e despois, dentro da Matricula General, fixoo na “Sala Grande de
Principios”, materias que se impartian na Escuela Especial de Pintura, Escultura y Grabado. Esta informacién
debemos de valorala a hora de atribuir a que persoa corresponde a figura do mestre Cervifio. Tifia 26 anos.
En 1862 naceu en Madrid o seu fillo Dionisio Casimiro. Pero todo parece torcerse cando falece a sia esposa
0 26 de marzo de 1863, sendo residentes na Calle Olivar N2 4, na parroquia de San Sebastian. A sta precoz
viuvez debeu acelerar unha marcha inmediata da capital e buscar novos proxectos na terra que o veu nacer.

De Madrid a vila de Cangas.

Despois da sua estadia académica en Madrid, a sia marcha debeu ser inmediata, xa que somos
capaces de localizalo en Cangas no 1866, desenvolvendo a sua profesién, onde recompilamos algunha
documentacion por cobro de recibos pola composicidn e escultura de varias obras e imaxes. Asi, no Libro de
Contas da Fabrica da igrexa de Cangas (1782-1975), atopamonos cos seguintes pagos realizados no ano 1866:
“Ytem cincuenta y ocho rs. al sastre por composicion de ropas. Ytem setenta y cuatro rs. De maderas y jornales
invertidos en la Yglesia. Ytem cincuenta rs. entregados al Escultor Ygnacio cerbifio por trabajos en la
Yglesia.”.

https://www.morrazo.org/arquivo/ 3



Nos eidos tanto laboral coma civil, a mobilidade do artista Cervifio é inmensa. No seu expediente
matrimonial para casar en segundas nupcias, que abrangue do 6 ao 11 de maio de 1867, expdn que pretende
casar con Josefa Costa Linares que foi bautizada o 22 de xullo de 1845. Muller que despois aparecera nos
documentos cos apelidos Linares Barrera. Ignacio e Josefa contraen matrimonio o 20 de maio de 1867 na
parroquial de San Xurxo, na cidade da Corufia, estando avecifiado na parroquia de San Nicolds. E aqui
percibese certa incomodidade na persoa do escultor, pois solicita por mediacidn do crego da parroquia de
San Xurxo que lle sexan anuladas as tres candnicas amoestacions. Este feito foi desestimado polo arcebispado
de Santiago. O crego asegura que cofiece a Ignacio por ser o escultor do santo patrén (San Xurxo)?,
referindose ao que se atopa no retablo maior desta igrexa.

No Boletin Oficial da Provincia da Coruia do 20 de outubro de 1868, aparecen mais datos sobre o
escultor, que é chamado e citado, xunto coa sua esposa, polo xulgado de primeira instancia da Coruiia, pois
estan acusados por “alzamento de bens”. O texto di: “Don Miguel Salgado Membiela, Juez de primera
instancia de esta ciudad y su partido. Por el presente llamo, cito y emplazo a D. Ignacio Cervifio y su esposa
doiia Josefa Linares, vecinos y del comercio que han sido del barrio de Santa Lucia, extramuros de esta ciudad,
para que dentro del término de veinte y siete dias, 4 contar desde el siguiente en que tenga efecto la insercidn
de este edicto en el Boletin oficial de la provincia, comparezcan en este Juzgado 6 en la cércel publica de esta
capital, a defenderse de los cargos que contra ellos resultan en la causa criminal que me hallo instruyendo
sobre su fuga con alzamiento de bienes, en perjuicio de sus acreedores. Al mismo tiempo exhorto 3 las
Autoridades y Guardia civil para que procedan 4 la captura de dichos procesados y los conduzcan 4 este
Juzgado con las seguridades debidas, cuyas sefias personales van a continuacién. Dado en la Coruia & 6 de
Octubre de 1868- Miguel Salgado Membiela- Por mandado de su sefioria , Manuel de la Rosa”.

A continuacién indica as “Sefias personales de D. Ignacio Cerviio. Estatura 5 pies; cara larga y
triguea: viste ordinariamente tuhina de pafio oscuro: pantalén de idem y sombrero hongo color castano.
Idem de dofia Josefa Linares. Estatura alta; color triguefio claro y agraciado; cara hermosa; su edad 18 a 20
afos: viste ordinariamente vestido de alpaca, negro; mantilla de seda con velo, y calza botinas.”

O 5 de decembro do dito ano, o referido xuiz Miguel Salgado fai notorio que se pon a venda dende o
17 de novembro de 1868, na sala de audiencia do xulgado, unha importante cantidade de teas, roupas e
panos por valor de 456 escudos con 75 milésimas. O material téxtil pode ser recofiecido “en los bajos de Ia
casa numero once antiguo que habitaron D. Ignacio Cervifio y su esposa dofia Josefa Linares, calle de Santa
Lucia, extramuros de esta ciudad.” (Asinado na Corufia o 30 de novembro de 1868.)

O de 11 marzo de 1869 nace en Santa Maria de Aguasantas, Delfina, filla de Ignacio e de Josefa.
Apenas dous meses mais tarde, o 10 de maio, a cativa foi soterrada na mesma parroquia. No mesmo ano, o
27 novembro, Ignacio Cervifio asina un documento na casa reitoral do Hio. Mais tarde, en 1871, o noso
protagonista asina outro documento nas inmediaciéns do seu taller no Igrexario do Hio. Confirman esta
situacidn residencial os datos do nacemento da filla Maria Carmen Remedios, o 1 de abril de 1872, segundo
consta no libro de bautizados desta parroquia e no Rexistro Civil de Bueu, a cuxo concello pertencia a
parroquia do Hio. A partida de nacemento, acredita os datos consecuentes do mestre Cervifio: casado,
escultor e domiciliado no Igrexario da citada parroquia. Debemos valorar que o estado de domiciliado ven a
afirmar unha estadia continuada de Ignacio Cervifio, Josefa Linares e seu fillo Dionisio Casimiro na casa que
pertencia ao crego Juan Manuel Miguez Alonso, apenas a uns 200 metros do cruceiro do Hio. Concordamos
pois que ali tifia o seu taller, onde labrou, segundo a tradicién oral do Hio, o impresionante cruceiro do Hio, a
sia obra por excelencia. E 0 ano da colocacién do cruceiro, segundo nos acredita o esmoleiro na cartela que
porta o anxifio que o coroa, obra tamén de Ignacio, e esta coincidencia debe de terse en conta.

Dende 1864, D. Juan Manuel Miguez ocupouse de erguer os muros do adro, para cuxo fin achega 480
reais. En 1868, a informacién do Il Libro de Fabrica é concreta e aporta unha cantidade importante: 3.332
reais “por la variacién de los muros del atrio para colocar el Sto. Cristo de la Luz”. Por outra parte, o mordomo
fabriqueiro Javier Pifieiro, no mesmo ano, entregou 700 reais “para ayuda del Sto Cristo del Atrio”.

Mais durante a labra do dito cruceiro, o Mestre Cervifio seguia ligado a Cangas, onde tifia un amplo
equipo de traballo. Nas contas do ano 1871 entréganselle a Ignacio Cervifio 506 reais pola feitura e pintura
da imaxe de San Mauro®?!, restaurado por Jesus Bernardez Solla “Caramuxo” no 2003. Reparamos neste
pagamento pola data na que se efectia (1871), cando o Mestre Cervifio xa estd domiciliado no Igrexario do

Hio construindo a sda obra cimeira. Isto fainos pensar que o Mestre Cervifio tifia un grande abano de
operarios traballando para el. Damos conta de varios mestres canteiros que con moita probabilidade
traballaron as ordes do Mestre Cervifio no Hio. Por exemplo: Ignacio Calvo Pifieiro, nativo de San Pedro de
Campafig, casado o 27 de maio de 1867 con Celeste Pastoriza Carballo; José Torres Garcia, natural de Xeve,
gue casou o 6 de outubro de 1867 con Maria del Carmen Gago Otero; José Villaverde Muifios, natural de
Mourente, que casou o 23 de febreiro de 1870 con Dorotea Pastoriza Carballo. Reparamos no mausoleo que
se atopa no costado sur da igrexa do Hio, que pertenceu a Félix Ferrer y Ferrer e a sua familia. Félix foi
fomentador do salgado e ali foi soterrado no 1877. As semellanzas arquitectdonicas achéganse as do Mestre
Cervifio. Dos canteiros que formaban a cuadrilla de Cangas falaremos no seguinte episodio.

A tradicion oral no Hio.

A transmision oral da vecifianza é importante ainda sabendo que co paso do tempo pode adquirir
deformacions e alteracidns.

A vecifia Josefa Portela Franco, xa finada, que naceu no 1923, asegurabame que sendo moi rapaza
enredaban polo adro nos descansos da catequese que impartia o crego do Hio don Ricardo Tourifio Gamallo,
finado no 1930. Mentres xogaban, ten escoitado dicir ao crego en varias ocasiéns que o Cruceiro do Hio fora
esculpido por Ignacio Cervifio.

A memoria de Carmen Pardavila Portas, vecifia de Pinténs que naceu no 1925, aseguroume que de
nena, sla madriiia dicia que o escultor do tan cofiecido cruceiro chegou ao Hio procedente de Madrid porque
“ali non lle pagaron algun traballo”.

Da casa onde Ignacio Cerviiio tina seu taller no Igrexario, son varias as persoas que aseguraron que
foi na casa dos Miguez (hoxe dunha propiedade particular). Ali tifia taller e vivenda.

E moi importante saber do que a dia de hoxe nos pode contar o actual crego do Hio e investigador
Emilio Alfonso Fernandez Sotelo. Na década dos sesenta do pasado século, estivo exercendo o sacerdocio na
parroquia de San Fiz de Celeiros en Ponteareas. Conta Alfonso, que un dia ao remate da misa e xa coa porta
pechada, atopouse no adro a un vello canteiro que estaba labrando unha lapida. O crego saudouno e o
canteiro correspondeu no mesmo. Alfonso decatouse de que polo acento este pedreiro non era da comarca
polo que lle preguntou pola sua procedencia. O pedreiro respondeulle que era nativo de Portugal. De seguido
tamén se interesou por saber de onde era o crego. Este respondeulle que era de Santo André do Hio, unha
parroquia de Cangas. O portugués aseguroulle inmediatamente que ali o mestre do seu mestre fixera un
fermoso cruceiro. Fernandez Sotelo interesouse por saber os nomes deses mestres e a resposta foi: “ o meu
mestre foi Celestino Gesteira e o seu mestre foi Ignacio Cervifo”. Durante esta conversa Alfonso fixo algunhas
anotacidns sobre os datos que o canteiro lle transmitiu. Obras que Cerviiio fixera, data aproximada e lugar da
defuncién do escultor, que o tal Gesteira foi un alumno avantaxado de Ignacio...

Con esta informacidn tanto oral como escrita e dun xeito unanime fagdmonos preguntas como: Que
fixo Ignacio Cervifio vivindo aqui? A que se dedicou? Desa época non se lle cofiece no Hio obra ningunha de
tanta calidade. E de supeto, o cruceiro é unha realidade a partir de 1872, e concluida esta obra, traslddase a
vivir a Cangas, onde seguia co seu equipo construindo varias obras que hoxe saen nas procesidons da Semana
Santa canguesa. Todo isto non pode certificar que Ignacio Cervino fora o escultor desta obra, pero non hai
dubida de que neses anos se desenvolveu unha actividade dirixida a instalacién de algo que se chamara Cristo
da Luz, o noso cruceiro do Hio, como desde entdn (1872) e ata hoxe se lle cofiece, e ademais coincide coa sua
presenza.

Agradecementos a Estanislao Ferndndez de la Cigofia Nufez, Calros Solla Varela, Marcos Escudero
Pérez (escultor), David Pifieiro Valladares, Andrés Pino Pérez, Inés Costas Villar, Andrés Sampedro, colectivo
Capitdn Gosende, Confraria da Misericordia-Gremio de Mareantes de Cangas e moitas outras persoas e
colectivos que me axudan e dan folgos para continuar.

Nota do editor:

Este artigo forma parte dun proxecto de estudio e divulgacion da vida e obra de Ignacio Cervifio Quinteiro. En publicacions
posteriores sera complementado coa pegada do escultor en Cangas, incidindo dun xeito especial no cruceiro de Hio, as
imaxes que por encargo da Confraria da Misericordia-Gremio de Mareantes realiza para a Semana Santa e outras obras
civis. Posteriormente afondarase nas sua estadia en Ponteareas e os seus ultimos anos no Porrifio.

Texto editado e anotado por XALS

NOTAS:

1 [Este crego tomou posesion o 9 de agosto de 1844 a proposta dos marqueses de Castelar, Valadares e Mos.
Permaneceu na parroquia de Hio, xunto cos seus pais e irmdns, ata a sua morte. Impulsou a realizacion de diversas obras
na igrexa e na sua contorna: a pavimentacion do templo, un novo retablo maior de pedra e bévedas, na sancristia, capela
maior, mesas dos altares laterais, varanda do comungatorio e pulpito e nova pila bautismal. Coa finalidade de dar
cumprimento a prohibicion de realizar enterramentos no interior dos templos, procede a construir un camposanto no
adro da igrexa. A sua actividade innovadora levouno a impulsora da realizacion dunha talla policromada para a nave da
epistola (Stmo. Cristo da Luz) e, no exterior da igrexa, dun conxunto escultérico en pedra granitica formado polo cruceiro
do desencravo e a columna co anxo que mira cara aquel.]

2 [Tratase dun reloxo de sol vertical plano, cun gnomon de ferro que proxecta a stia sombra sobre un cuadrante
semicircular que ten marcadas as horas e, cun trazo menor, as medias horas. As lifias horarias sinalan dende as 6 da
mafid ata as 6 da tarde (horario solar) en numeracion ardbiga. A efixie estaba apoiada sobre un zocalo octogonal labrado
polas suas caras e cun astrdgalo liso.

Esta peza granitica, de vulto redondo representa a una figura dun home cos brazos en alto que sostén unha
corda que o engaiola ao reloxo de sol, que estd orientado cara ao sur. Sobre este situase un busto feminino. Este reloxo
antropomorfico representa unha alegoria sobre a fraxilidade da vida. Reflicte a existencia mundana que estd humana
condicionada polo transcurso dun tempo circular que limita ao ser humano. Polca contra, nun plano superior, situase a
plenitude da eternidade representada polo rostro dunha bela muller.]

3 [O sucesor de Juan Manuel Miguez Miguez foi o seu sobrifio, tamén crego, Constantino Miguez Miguez que
durante os anos 1884 ata 1914 continuou a actividade construtiva e innovadora iniciada polo seu tio. O camposanto do
adro foi inaugurado no ano 1908. A stua morte sucédelle o Ricardo Tourino Gamallo, pdrroco dende o0 1917 ata 0 1914
e despois Antonio Grafia Gonzdlez entre 1931 e 1981. Este ultimo foi o encargado de finalizar as obras de construcion
do novo cemiterio que se trasladou a un novo emprazamento, fora do adro. Para eliminar os ultimos vestixios do vello
camposanto e reordenar os espazos do adro decidiu derribar o pantedn realizado por Ignacio Cervifio para o crego
Miguez. A finalidade desta obra era a de obter un lugar parroquial que fora axeitado para as celebracions e o encontro,
ademais de pofier en valor a beleza do cruceiro. Consciente do valor das labras da Calvario e a efixie da Fe, conservounas
no entorno da casa parroquial. Ademais daquelas obras e outras na casa reitoral, realizou reformas interiores do templo
para adecualo ds novas esixencias liturxicas do Concilio Vaticano I1.]

4 [0 pantedn familiar do crego Miguez estaba situado na cara norte do adro de Santo André de Hio, entre o
cruceiro e a igrexa. Alzabase sobre unha pequena plataforma cunha estrutura exenta, de planta cuadrangular, con catro
nichos de carga frontal a dous niveis, e un osario ao que se accede pola parte posterior. Tanto os seus laterais como a
parte posterior se presentaba cunha absoluta ausencia de ornamentacion.

Esta orixinal construcion funeraria foi ideada a modo de retablo. O primeiro corpo era moi sinxelo e tifia unha
escasa ornamentacion vexetal. Pretendia ser o banco sobre o que se situaba un segundo corpo central con pilastras
estriadas no seu lateral e con maiores elementos decorativos. Estaba rematada por un frontdn circular no que se situaba
como elemento central a labra do Calvario que estaba custodiado nos seus laterais por elementos de identidade clerical:
Cdliz con Hostia e, con probabilidade, gorro eclesidstico ou bonete. O pantedn estaba coroado por un grupo escultdrico
composto por un pequeno cadaleito, decorado con panos, cuarteréns e ménsulas recanteiras con volutas vexetais que
servia de pedestal a unha imaxe da Fe sedente de reducidas dimensions.]

5 [Este modelo iconogrdfico ten unha clara funcion catequética e evanxelizadora que representa o misterio da
Fe. No misterio da crucifixion concentrase a esencia da fe cristian. Na narracion da Paixén, segundo san Xodn (Xn 19,25-
30) relatase como a Virxe Maria, xunto con o discipulo amado (San Xodn evanxelista) estaban aos pes da cruz,
acompafiando a Xesus na sua crucifixion ata o momento no que entregou o seu espirito.

A composicion do Stabat Mater, himno composto na Idade Media (s. XIll), estd centrada na figura da Virxe
Maria, como nai piadosa, triste e chorosa aos pés da cruz. Na representacion grdfica desta escena da paixon situase d
Virxe a esquerda da cruz e a San Xodn d dereita.

Na tradicion latina é habitual representar a San Xodn como un mozo lampo e virxinal, pola contra, no oriente
plasmase con moita frecuencia como un ancidn con barba branca e incluso calvo. Por este motivo a representacion do
“discipulo amado” pode ser multiple e variable.]

6 [A representacion das virtudes teologais (Fe, Esperanza e Caridade) ou cardinais (Temperanza, Prudencia,
Fortaleza e Xustiza) adoitan ser figuras femininas, dotadas de amplos mantos e sentadas sobre nubes, acompafiadas dos
distintos atributos que nas identifican. No século XVI, Cesare Ripa publicou o libro “Iconoloxia”, cofiecido como a !teoria
ou ciencia das imaxes”, establece unha serie de simbolos, figuras ou alegorias que serven para transmitir conceptos
abstractos ou narrativas complexas.. Ao longo da historia esta obra serviu de fonte de inspiracion para moitos artistas
(Cfr. RIPA, Cesare, Iconologia, Akal, Madrid, 2007).

Polo que respecta a representacion da Fe cristia ou catdlica utiliza a imaxe dunha figura feminina vestida de
branco, polo xeral cos ollos vendados por un pano, que, na sua man dereita, porta un cdliz coa eucaristia e, coa esquerda,
unha cruz.]

7 [Isidro Peleteiro Pérez, alcumado Moroguai ou “o da tralla”, naceu en Cerdedo no ano 1852, fillo dos labregos
José e Manuela. Emigrou ao Brasil onde fixo unha grande fortuna ao rexentar unhas instalacions industriais dedicadas a
moenda e procesamento da cana de azucre. Abolida a escravitude no Brasil (1888), como rico indiano regresa para a
sua terra, cunha cohorte de escravos e animais exoticos, e o 07.03.1888 contraeu matrimonio con Dorotea Ferndndez
Juvenal (Catu - Estado brasileiro de Bahia, +04.08.1868). Froito deste casamento naceron os seus tres fillos chamados
José, Manuel e Aurelio. Faleceu en Cerdedo o dia 03.11.1894. Dous dias despois, foi soterrado no mausoleo que lle
encargou construir a Ignacio Cervifio no cemiterio parroquial de San Xoan de Cerdedo. A stua dona casou en segundas
nupcias con Alejandro Sanmartin, co que tivo un fillo chamado Benigno, finando tamén en Cerdedo o 21.11.1941.
Manuel, un dos seus fillos, casou con Emilia Ferndndez, cofiecida como das Capitanas porque o seu pai foi un militar
relevante que participou na guerra das Filipinas. Por este motivo, este monumento funerario tamén é cofiecido como o
Panteon das Capitanas (Cfr. SOLLA, Calros, Asi aprenderdn a non ter ideas. Agrarismo, caciquismo e Republica en
Cerdedo, Morgante, Cangas, 2016).]

Este pantedn exento de planta cuadrangular asemella ser un ciborio ou baldaquino. Estruturalmente componse
de tres corpos. O inferior, con dobre zocalo, posiblemente destinado para ser osario, serve de baseamento para a
elemento central. Unicamente encontramos catro pilastras recanteiras sen capitel, como elemento decorativo sublifialle.

A parte central desta construcion funeraria desefiase como unha obra arquitectonica, similar a un rexo templete,
formado por catro columnas que acubilla o corpo central que estd conformado por tres nichos superpostos, de carga
lateral. Nas esquinas encontramos catro columnas de orde composto con fuste circular, acanalado con estriadas, con
capiteis que mesturan as ordes xénico, coas suas volutas, e corintio, con follas de acanto en formacion curva. Sobre o
capitel situa un entaboamento composto de arquitrabe e cornixa. Os elementos escultoricos desta obra estdn situados
na sua parte superior.

Para coroar a construcion, utiliza catro volutas apergamifiadas ascensionais sobre o que encontramos catro
frontons triangulares, con acrdteras vexetais en cada vértice. Esta pequena estrutura formada polos catro frontons
cortados, serve de aloxamento d imaxe de San Isidro labrador que o representa cun cesto redondo de vimbio que conten
cereais. O santo estd acompafada por unha xugada de bois de reducidas dimensidns. O pantedn remdtase cunha imaxe
triunfante da Fe situada sobre unha peana que se personifica nunha figura dunha muller de pé, vestida con tunica e
longa capa, cos ollos vendados que, posiblemente, sostifia na siua man esquerda unha cruz de ferro, simbolo do
cristianismo.

Este obra asoma a técnica do seu autor, capaz de labrar con mestria a dura pedra granitica. Ainda que estd
marcado pola pesada primacia da estrutura arquitectdnica, as pequenas esculturas de vulto redondo serven para
alixeirar esta percepcion.

8 [O cruceiro do Pego consta dun baseamento cubico que estd situado enriba dunha plataforma cadrada de
tres amplos chanzos no que estd esculpido un altorrelevo co relato biblico dos versiculos iniciais do libro do Xénese. Nos
lados deste cuadrildtero escenificase os catro pasaxes seguintes:

1. A felicidade no estado virxinal de Addn e Eva, espidos no xardin do Edén, ocultos por unha pudorosa
matogueira, amodsanse ledos no xardin do Edén (leste).

2. A imaxe dunha persoa, con perdas de volume na cabeza e nos brazos e parcialmente nunha perna, que
poderia representar a maldade do diafio como un demo rabilongo personificado ou, no seu caso, poderiase tratarse dun
home loitando cunha serpe (norte).

3. A tentacion do maligno representado pola serpe coa enrolada & drbore da ciencia (oeste).

4. A comision do pecado orixinal produce vergofia en Addn e Eva ao comprender a stia nudez, ocultan o seu
corpo, ao seren expulsados do Paraiso terreal (sur).

O varal cilindrico amosa a figura de Santo Antdn. Serve de sustento a un capitel composto con querubins entre
volutas angulares sobre un plinto concavo. Pola contra, na sua cuspide, represéntase d redencion cun Cristo crucificado
(oeste) e a Virxe Maria orando, posiblemente baixo a advocacion da Soidade (leste). Lamentablemente o estado de
conservacion deste cruceiro é moi deficiente. No ano 2001, como consecuencia dun acto vanddlico, derrubaron a cruz da
que se conservan anacos para poder ser restaurados.]

9 [Salurnino Alvarez Bugallal foi un avogado, periodista e politico nado no ano 1834 en Areas (Pontevedra).
Constitue a cabeza visible dunha influente saga familiar de terratenentes, con evidente poder en Galicia, especialmente
nas provincias de Pontevedra e Ourense.

Despois de estudiar Filosofia en Tui e Dereito en Santiago de Compostela, trasladouse a Madrid para realizar o
seu doutoramento. Excelente orador e militante do partido liberal conservador polo que chegou a ser deputado a Cortes
(1858-1884) e senador (1884-1885). Pertencente ao Ateneo de Madrid e membro das Reais Academias de Xurisprudencia
e Lexislacion e, tamén, de Ciencias Morais e Politicas.

Despois de ter ocupado diversos cargos dentro da administracion publica, foi nomeado Ministro de Graza e
Xustiza, durante o reinado de Alfonso Xll, entre o 06.01.1879 e o 07.03.1879 e, logo, desde o 09.12.1879 ata o
08.02.1881. Foi un home influente e especialmente criticado por encher de “bugallales” (parentes) as dependencias do
Estado.

Finalmente, ocupou o posto de Ministro Plenipotenciario de Esparfia en Lisboa. Nesa cidade lusitana tivo lugar o
seu pasamento (1885). Na sua honra foi creado o titulo mobiliario do Condado de Bugallal.]

10 [No interior da igrexa parroquial de San Xurxo da Corufia encontramos duas imaxes do seu titular. A principal
estd situada no retablo maior, de estilo neocldsico. Tratase dunha escultura exenta que representa ao santo vitorioso
sobre o mal. A sua configuracion vertical détana dunha grande serenidade e represéntano vestido como un soldado
triunfante, con capa, escudo e lanza, cun dragon situado aos seus pés. [Cf. Foto 20].

Existe outra escultura de vulto redondo de San Xurxo que preside os despachos parroquiais que, sen dubida,
encaixa en grande medida coa traxectoria iconogrdfica de Ignacio Cervifio. Nesta ocasion o santo representase como a
un cabaleiro medieval loitado. Esta caracterizado cunha armadura de placas (casco con cimeira, coriza, brazais sen
manoplas, gravas e escarpas), grande espada d cintura e capa que ondea ao vento. Estd montado nun cabalo rampante
en plena batalla e asenta un golpe mortal ao dragdn ao introducir a sua lanza pola boca da que sobresae una lingua
apuntada. Esta orixinal obra estd marcada polo movemento e a sua construcion horizontal que lle serve para situar na
parte inferior ao maligno, remarcado pola cor negra do dragdn, que é vencido polo ben que se identifica co branco cabalo
e a dourada da armadura do santo [Cf. Fotos 21-22].

11 [A talla de San Mauro foi realizada en madeira policromada e representa como a un monxe de avanzada
idade, con hdbito beneditino que, apoiado nunha cachaba. Na sia man dereita debia estar sostendo unha cruz ou un
libro de reducidas dimension. Neste caso, posiblemente debia tratarse do libro das Regras de San Bieito reducidas
dimensions que o sostén coa man dereita [Cf. Foto 23].

En Galicia contamos con moitos topdnimos relativos a San Amaro peregrino, que conta con moita devocion
popular. O benaventurado Sanamaro non forma parte do santoral catdlico, ainda que tratouse de identificar con San
Mauro, tamén chamado San Mauro de Anxou, de orixe italiano, foi un enigmdtico discipulo de San Bieito que fundou
numerosos mosteiros por toda Francia. Tamén, ao longo do Camifio de Santiago encontramos a un penitente de orixe
francés que peregrinou a Compostela e, no seu regreso, establecese en Burgos, dedicando a sua vida a coidar dos
doentes, pobres e peregrinos.

Pola sua banda, San Amaro, ou Sanamaro é protagonista dunha lenda na que o santo galego se embarcou con
rumbo cara o “Outro Mundo” atopando nunha illa a Cidade de Prata onde quedou admirado polas suas marabillas.
Cando quixo volver xa tifian pasados mdis de trescentos anos. Este relato ten moito paralelismo co de outros “santos
dormentes” como San Ero da Armenteira, San Virila, abade de Leire (Navarra). Este santo ten unha grans representacion
e devocion en Galicia e Portugal. Este “santo “do pobo” foi utilizado polo elemento de integracion de crenzas e tradicion

arcaicas que se conservaban con moita forza no mundo rural (Cfr. MENDEZ FERRIN, Xosé Luis, Contra San Mauro, Faro
de Vigo, 22.01.2018).]

(Artigo publicado no libro da “Confraria da Misericordia-Gremio de Mareantes de Cangas”-2025)

Foto 1. Semana Santa de C - i€ Foto 2. Semana Santa de Cangas. Funcion do Desencravo.
Encontro.

Foto 0. Boveda de Aguasantas asinada no 1851 por Antonio
Foto 8. Santiago a cabalo e base do reloxo de sol Cervifio, pai de Ignacio Cenvifio.

Fotos 10-11: Reloxo de sol de Hio: orixnal & na actualidade.  Fotos 12: Base para o reloxo de sol na casa natal de |. Cenviio.

Miguez no Hio.

Fotos 18-17: Panteon de Isidoro Peleteiro Pérez en Cerdedo.  Foto 18-19: Cruceiros do Pego e San Antén en Folgoso (Cerdedo).).

Foto 20. San Xurxo no retablo maior na igrexa parroquial da
Coruna.

Fotos 21-22. San Xurxo nas dependencias parroquiais da Corufia.

foto 23: San Amaro na igrexa parroquial de Cangas,

